
სიმინდის მწვანე მასაც. ნიადაგის დროული დამუშავებით, თესვის წესების დაცვით, სასუქების 

 საკვანძო სიტყვები: სიმინდი, სასუქი, მოსავალი, სიმინდის ფარვანა 

ძვირფასი კონცენტრირებული საკვებია. მისი 1 კგ მარცვალი 1,34 საკვებ ერთეულს და 

78 გრ გადამუშავებად პროტეინს შეიცავს. სიმინდის მარცვლის, ჩალის, ნაქუჩისა და 

სხვა ნაწილების გადამუშავებით 150-ზე მეტი პროდუქტი მიიღება. სიმინდი საინტერე-

სო კულტურაა აგროტექნიკური თვალსაზრისითაც - ის, სხვა მარცვლოვანებთან შედა-

რებით, უფრო მაღალი მოსავლიანობით გამოირჩევა. ბოლო 10 წელიწადში მსოფლიოში 

სიმინდის წარმოება 650 ათასი ტონიდან 1 მილიონ ტონამდე გაიზარდა. იგი უკეთ 

იტანს გვალვებს.  

 სიმინდი წარმოშობით ამერიკის ცენტრალური რაიონებიდანაა და ის სითბოსა და 

სინათლის მიმართ საკმაოდ მომთხოვნია. მცენარის წყლისადმი მოთხოვნა განსაკუთ-

რებით ქოჩოჩის ფორმირების, ყვავილობისა და მარცვლების ზრდის ფაზაში იზრდება. 

სიმინდის თესლი აღმოცენებას 80C პირობებში იწყებს, მაგრამ სიცოცხლის უნარიანი 

აღმონაცენის მისაღებად უფრო მაღალი ტემპერატურაა (10-120C) საჭირო. მცენარის 

ზრდა-განვითარებისათვის ოპტიმალური ტემპერატურაა 20-240C. აღმონაცენი ადვი-

ლად ზიანდება მცირეხნიანი წაყინვებითაც კი. სიმინდის მოსავლიანობას განაპირობებს 

მისი წარმოების პირობები: კლიმატური ფაქტორების მაქსიმალური შერჩევა და გამოყე-

ნება, ნიადაგის სტრუქტურა (რაც განაპირობებს ფესვთა სისტემის შემდეგ განვითარე-

ბას, ნიადაგში არსებული წყლისა და საკვები ელემენტების - აზოტი, ფოსფორი, კალიუ-

მი ხელმისაწვდომობას), ჯიშისა და ჰიბრიდის შერჩევა (საადრეო, საშუალო, საგვიანო, 

დაავადებებისადმი გამძლე ჰიბრიდები), თესვის ვადები და ნორმები (დგომის სიხშირე, 

სავეგეტაციო პერიოდი), სასტარტო სასუქები, დაცვითი ფაქტორები (ბიოაგრესორებისა-

გან - სარეველების, სოკოვანი დაავადებებისა და მავნებლებისაგან დაცვის მექანიზმე-



  

ადრევე, მცენარის აღმოცენებიდან 8-10 ფითლის ფაზამდე პერიოდში დავიწყოთ. განსა-

კუთრებით მნიშვნელოვანია სიმინდის წყლით უზრუნველყოფა.  

 სიმინდის მოსაყვანად უნდა შეირჩეს გაკულტურებული, მსუბუქი ან საშუალო მე-

ქანიკური შედგენილობის ნიადაგი. ნიადაგში ჰუმუსის შემცველობა 2%-ზე ნაკლები არ 

უნდა იყოს, მჟავიანობა - PH 5,5-7,5, ხოლო ნიადაგის ოპტიმალური სიმკვრივე 1,1-1,3 

გრ/სმ3 უნდა იყოს. მჟავე, მძიმე, დაჭაობებული ნიადაგები სიმინდისათვის ნაკლებად 

გამოსადეგია. დასავლეთ საქართველოში სიმინდისათვის ნიადაგი უნდა მოიხნას: ზემო 

იმერეთის ბარის ალუვიური ნიადაგების ზონაში - დეკემბრის დამდეგიდან; ეწერი ნია-

დაგის ზონაში - თებერვალში ან ადრე გაზაფხულზე (არა უგვიანეს 15 მარტისა); სამ-

ტრედიის ქვემოთ - კოლხეთის დაბლობ ზონაში - ადრე გაზაფხულზე, არა უგვიანეს 20 

მარტისა; ფერდობებზე, სადაც ნიადაგის ჩამორეცხვის საშიშროებაა, ხვნა ტარდება ად-

რე გაზაფხულზე, მინდორში გასვლის პირველი შესაძლებლობისთანავე. გაზაფხულზე, 

როგორც კი ხნულის ზედაპირი შეშრება, ნიადაგში ტენის შენარჩუნების, ზედაპირის 

მოსწორებისა და სარეველების წინააღმდეგ ბრძოლის მიზნით, მზრალი უნდა დაიფარ-

ცხოს. ხნულზე სარეველების აღმოცენებისთანავე, კულტივაცია თათებიანი კულტივა-

ტორით 8-10 სმ სიღრმეზე თანმიყოლებული ფარცხით ტარდება, ხოლო თესვამდე 1-2 

დღით ადრე - თესვისწინა კულტივაცია 6-8 სმ სიღრმეზე ფარცხვით. 5-6 ტონა მარ-

ცვლისა და 50-60 ტონა მწვანე მასის მისაღებად 1 ჰა-ზე სიმინდს ნიადაგიდან 150-180 კგ 

აზოტი, 50-60 კგ ფოსფორი და 150 კგ კალიუმი გამოაქვს, რაც განაპირობებს კიდეც სი-

მინდის მაღალ მოთხოვნებს ნიადაგისა და საკვები ელემენტების მიმართ. სიმინდის გა-

სანაყოფიერებლად გამოიყენება ნაკელი, სხვადასხვა კომპოსტები და მინერალური სა-

სუქები. ნიადაგის ნაყოფიერების მიხედვით, სამ წელიწადში ერთხელ, 1 ჰექტარზე 20-

30 ტონა ნაკელი შეიტანება. ორგანული, ფოსფორიანი და კალიუმიანი სასუქები შეაქვთ 

ხვნის წინ.    

 დასავლეთ საქართველოს ნიადაგებზე ფოსფორიანი სასუქების ოპტიმალური დო-

ზაა - 3,3-5 ც/ჰა-ზე; კალიუმიანი სასუქების - 1,2-1,5 ც/ჰა-ზე; აზოტიანი სასუქების დოზა 

ნიადაგის ტიპის მიხედვით სხვადასხვაა: ყავისფერ ალუვიურ ნიადაგებზე - თესვის წინ 

1,6 ც/ჰა-ზე, გამოსაკვებად  - 1,6 ც/ჰა-ზე; დასავლეთ საქართველოსათვის საშუალოდ შე-

სატან დოზებად მიღებულია N 120-150, P 90-120, K 60 მოქმედ ნივთიერებაზე გადაანგა-

რიშებით. სიმინდის თესვა იწყება მაშინ, როდესაც საშუალო დღეღამური ტემპერატურა 

ნიადაგის 10 სმ ფენაში 10-120 C-ს მიაღწევს. საკუთარი მეურნეობის სათესლე მასალის 

გამოყენების შემთხვევაში, ტარო თესვამდე 20-25 დღით ადრე უნდა გადაირჩეს და და-

იფშვნას, სათესლედ გამოიყენება ტაროს შუა ნაწილის მარცვალი. სიმინდის თესლი 

თესვის წინ უნდა შეიწამლოს კორიოლისით 0,2 ლ/ტ, რაქსილით - 1,5 კგ/ტ; ვინციტი-2,0 

ლ/ტ; მაქსიმი - 1,5-2,0 ლ/ტ; დივიდენდი-1,5-2,0 კგ/ტ ან კონილი-2,0-2,5 კგ/ტ. ცნობილი 

კომპანიების ჰიბრიდული სათესლე მასალა წინასწარ არის დამუშავებული შესაბამისი 

ფუნგიციდებით და დამატებით დამუშავებას არ საჭიროებს. იმერეთის ბარისა და კოლ-

ხეთის დაბლობისათვის დარაიონებული მაღალმოზარდი ჯიშების თესვის შემთხვევა-

ში, ჰექტარზე უნდა განთავსდეს 32-36 ათასი მცენარე. შემაღლებულ ზონებში, სადაც 

გავრცელებულია საშუალო ვეგეტაციის ჯიშები, ჰექტარზე უნდა განთავსდეს 40-45 ათა-



 

სი მცენარე. თესვის შემდეგ ნიადაგის ქერქის დაშლისა და სარეველების მოსპობის მიზ-

ნით, სიმინდის 2-3 ფოთლის ფაზაში, ნათესის გარდიგარდმო მიმართულებით ტარდე-

ბა მსუბუქი ფარცხვა; პირველ კულტივაციას მიმართავენ სიმინდის 3-5 ფოთლის ფაზა-

ში 8-10 სმ სიღრმეზე; მეორე კულტივაცია ტარდება პირველი კულტივაციიდან 10-12 

დღის შემდეგ. კულტივაცია ტარდება დღის თბილ პერიოდში, როცა მცენარეები ნაკლე-

ბად მტვრევადი ხდება. დასავლეთ საქართველოს მცირე მეურნეობებში მიმართავენ სი-

მინდის შერევით თესვას სოიას ან ლობიოსთან ერთად. ამ შემთხვევაში, სიმინდის რაო-

დენობა ჰექტარზე არ უნდა აღემატებოდეს 30 ათასს.  

 ტენით უზრუნველყოფა სიმინდის მაღალი მოსავლის მიღების ერთ-ერთი აუცი-

ლებელი წინაპირობაა. სავეგეტაციო მორწყვა ტარდება კლიმატური პირობებისა და 

მცენარის განვითარების ფაზების მიხედვით. მორწყვა ტარდება გაჟონვის წესით, 

მწკრივთაშორისებში წყლის მიშვებით. მიმართავენ, აგრეთვე, დაწვიმებითი მორწყვის 

გამოყენებასაც.  

 სიმინდის ვეგეტაციის პერიოდში აზიანებენ სხვადასხვა მავნებლები, განსაკუთ-

რებით სიმინდის ფარვანა, სიმინდისა და ბამბის ხვატარი. ჩვენს პირობებში, სიმინდის 

ფარვანამ დიდი ზარალი მიაყენა სიმინდს, რაც აისახა შემდეგ მოსავალზე. საქართვე-

ლოს ტერიტორიაზე ძირითადად გავრცელებულია იმერეთსა და სამეგრელოში. თუმცა 

ეს მავნებელი მეტ-ნაკლები რაოდენობით გვხვდება თითქმის ყველგან, სადაც მოჰყავთ 

სიმინდის კულტურა. მის ძირითად საკვებ კულტურას სიმინდი წარმოადგენს. ბრძო-

ლის ღონისძიებათა შორისაა: კულტურათა მონაცვლეობა, ბრძოლა სარეველების წინა-

აღმდეგ და მცენარეული ნარჩენების განადგურება. მათ წინააღმდეგ ნათესებს ამუშავე-

ბენ სხვადასხვა ინსექტიციდებით: კარატე - 0,2 ლ/ჰა; დეცის ბლუ - 0,5-0,7 ლ/ჰა; ბელტი 

- 0,04-0,01 ლ/ჰა; კორაგენი - 0,1-0,15 ლ/ჰა და სხვა.  

 ბოლო დროს ძალზედ აქტუალურია მემცენარეობის პროდუქტების მარჟინალური 

მოგების საკითხი. ცხრილში მოცემულია ანგარიში წელიწადში 1ჰა-ზე თეთრი სიმინ-

დის მოვლა-მოყვანისას დასავლეთ საქართველოში ყველაზე მეტად გავრცელებული 

ტექნოლოგიის მიხედვით. სიმინდის მოსავალი აღებულია 3,5 ტ/ჰა-ზე. გამოთვლილი 

შემოსავლებისა და ცვლადი დანახარჯების სხვაობით მიიღება მარჟინალური მოგება. 

 მექანიზაციაზე გაწეული ხარჯები აღებულია საწვავის რაოდენობა 30 ლიტრი/ჰა--

ზე გამრავლებულის საწვავის ღირებულებაზე 2,8 ლარი. შრომის ხარჯებში ასახულია 

მექანიზატორის ხელფასი 1ჰა-ზე. რაც შეეხება თესვას, ამ პროცესს თან ახლავს თესლის 

ხარჯიც. თესვის ნორმაა 35კგ/ჰა-ზე მისი ფასია 2 ლარი. ანალოგიურად იანგარიშება 

სხვა ტექნოლოგირი პროცესების დანახარჯები. იხ. ცხრილი 

 

 

 

 

 

 

 



  

ტექნოლოგიური პროცესი მასალა მექანიზაცია 

შრო-

მა ჯამი 

  
მასალის 

წონა 

ფა-

სი 

მასა-

ლის 

ხარჯი 

საწვავი/-

ლიტრი 

ფა-

სი 

ხელფა-

სი   

ნიადაგის მოხვნა       30 84 50 134 

ხნულის დაფარცხვა/კულტი-

ვაცია       40 112 50 162 

თესვა 35 1.5 52.5 10 28 50 131 

ჰერბიციდის შეტანა 1 45 45 5 14 50 109 

აზოტის შეტანა 120 1.7 204 5 14 50 268 

ფოსფორის შეტანა 90 2 180 5 14 50 244 

კალიუმის შეტანა 60 1.1 66 5 14 50 130 

რიგთაშორისი თოხნა (2ჯერ)           600 600 

მოსავლის აღება (ხელით)           300 300 

ტრანსპორტირება 10კმ       10 28 30 58 

გაუთვალისწინებელი ხარჯი             50 

ხარჯი სულ              2185.5 

შემოსავალი (სიმინდის მოსა-

ვალი)             3500 

მოგება             1314.5 

 

 

 სამარცვლე სიმინდს იღებენ სრული სიმწიფის ფაზაში. დიდ ფართობებზე კომბა-

ინით, ხოლო მცირე ფართობებზე - ხელით. მოსავალს იღებენ ტაროდ ან მარცვლად. თუ 

სიმინდში შეთესილი იყო ლობიო, მაშინ სიმინდის აღებამდე იღებენ ლობიოს. მოსავ-

ლის მარცვლად აღების შემთხვევაში, მარცვალი უნდა გაშრეს სპეციალურ საშრობში. 

თუ ტარო გაუწმენდავი დარჩა, იგი უნდა გავასუფთაოთ ხელით ან გავატაროთ ტაროს 

გასაწმენდ დანადგარში. 

Abstract 

             Corn, among cereals, is one of the most important crops, widely used for both food and 

animal feed. Corn is a valuable concentrated food. Its 1 kg of grain contains 1.34 food units and 78 

g of processed protein. More than 150 products are obtained by processing corn grain, straw, 

hammers, and other parts. Corn is an interesting crop from an agrotechnical point of view as well - 

it has a higher yield compared to other grains. In the last 10 years, world corn production has 

increased from 650 thousand tons to 1 million tons. It tolerates drought better. 

           Corn is native to Central America and it is quite demanding to heat and light. The optimum 

temperature for plant growth and development is 20-24 C. The emergence is easily damaged even 

by minor frosts. The yield of corn is determined by the conditions of its production: maximum 

selection and use of climatic factors, soil structure, selection of variety and hybrid, sowing dates 

and norms, starting fertilizers, protective factors. It is especially important to provide corn with 

water. Cultivated, light, or medium mechanical soil should be selected for maize cultivation. The 

content of humus in the soil should not be less than 2%, the acidity - PH 5.5-7.5, and the optimal 

density of the soil should be 1.1-1.3 g / cm3. Acidic, heavy, swampy soils are less suitable for corn. 

In western Georgia, the soil for corn should be removed - in early spring, no later than March 20; 

On slopes where there is a risk of soil erosion, plowing is carried out in early spring. As soon as the 

weeds appear on the henna, the cultivation is carried out with a threshing cultivator at a depth of 8-

10 cm, and 1-2 days before sowing - pre-sowing cultivation with a depth of 6-8 cm. 

           The optimal dose of phosphorus fertilizers on the soils of western Georgia is 3.3-5 c / ha; 

Potassium fertilizers - 1.2-1.5 c / ha; The dose of nitrogen fertilizers varies according to the type of 

soil: on brown alluvial soils - before sowing at 1.6 c / ha, for feeding - at 1.6 c / ha; Average doses 

for Western Georgia are taken as N 120-150, P 90-120, K 60 with the active substance. The first 

cultivation is applied in the 3-5 leaf phase of corn at a depth of 8-10 cm; The second cultivation is 

carried out 10-12 days after the first cultivation. Cultivation is carried out during the warm period 

of the day when the plants become less brittle. In small farms in western Georgia, corn is mixed 

with soybeans or soybeans. Providing moisture is one of the necessary preconditions for getting a 

high yield of corn. Irrigation is carried out by leakage, with the passage of water between rows. 

They also resort to the use of rain irrigation. 

           During the vegetation period of corn, various pests are damaged, especially corn cobs, corn, 

and cotton swabs. In our conditions, the maize borer caused great damage to the maize, which was 

reflected in the subsequent harvest. On the territory of Georgia, it is mainly spread in Imereti and 

Samegrelo. Control measures include crop rotation, weed control, and destruction of plant waste. 

Crops are treated against them with various insecticides: Karate - 0.2 l / ha; Deci Blue - 0.5-0.7 l / 

ha; Belt - 0.04-0.01 l / ha; Collagen - 0,1-0,15 l / ha and others. 

   Recently, the issue of marginal profit of plant products has become very topical. The table 

below shows the maintenance of white corn per hectare per year according to the most common 

technology in western Georgia. Corn harvest is 3.5 t / ha. The difference between the calculated 

income and the variable expenses is the marginal profit. 

 

 

 

 

 

 



 

  

 

Technological process Resource Mechanization Workload 

 

Sum 

  Weight Cost Expenses Fuel/Litre Cost Salary 

 

  

Plough        30 84 50  134 

Cultivation       40 112 50  162 

Sowing  35 1.5 52.5 10 28 50  131 

Carrying in Herbicides  1 45 45 5 14 50  109 

Carrying in Nitrogen 120 1.7 204 5 14 50  268 

Carrying in Phosphorus 90 2 180 5 14 50  244 

Carrying in potassium 60 1.1 66 5 14 50  130 

Hoeing between rows (2 times)           600  600 

Harvesting            300  300 

Transportation 10 km       10 28 30  58 

Unexpected expenses               50 

Total              2185.5 

Crop harvest (Maize)               3500 

              1314.5 

 

           Grain corn is taken in the full ripening phase. Large areas with a combine, and small areas - 

by hand. They are harvested in tar or grain. If beans were sown in corn, then the beans are taken 

before the corn is harvested. In case of harvesting the grain, the grain must be dried in a special 

dryer. If the tarot remains uncleaned, it must be cleaned by hand or carried to a tarot cleaning 

machine. 

 

 

 

 

 

 

 

 

 

 

 

 

 

 

 

 



დიდი  მეცნიერი  და საზოგადო მოღვაწე 

            

             პეპიოდული სამეცნიერო ჟურნალი  ,,AGRO-NEWS’’-ის სა-

რედაქციო კოლეგია ღრმა მწუხარებით იუწყება, რომ 2021 წლის 

12 ნოემბერს მოულოდნელად, 81 წლის ასაკში გარდაიცვალა სა-

ყოველთაოდ აღიარებული მეცნიერი და საზოგადო მოღვაწე, ჩვე-

ნი სამეცნიერო ჟურნალის სარედაქციო კოლეგიის დამფუძნებე-

ლი წევრი, საქართველოს მეცნიერებათა ეროვნული აკადემიის 

ნამდვილი წევრი, საქართველოს სოფლის მეურნეობის მეცნიერე-

ბათა აკადემიის საპატიო წევრი, აკადემიკოსი თენგიზ (გიზო) 

ურუშაძე და სამძიმარს უცხადებს მის ოჯახსა და მეგობარ კოლე-

გებს. 

              ბატონი თენგიზი დაიბადა 1940 წლის 14 იანვარს,  ქ. თბილისში,  ცნობილ    ოჯახში.  

მამა - თევდორე ურუშაძე, დედა - ნინო მშვნეირაძე ორივე  მეცნიერი, ინჟინერ - ქიმიკოსი, მეც-

ნერებათა დოქტორები ქიმიის მიმართულებით წარმატებით მოღვაწეობდნენ საქართველოს 

პოლიტექნიკურ ინსტიტუტში.  

            ბ-ნი თევდორე და ქ-ნი ნინო ყველაფერს აკეთებდნენ,  რომ მათ ერთადერთ ვაჟს კარგი 

განათლება მიეღო. 1957 წელს თენგიზმა ოქროს მედალის მიღებით დაამთავრა თბილისის ერთ 

- ერთი საშუალო   სკოლა, ამავე პერიოდში  მიიღო მუსიკალური განათლება.  

1963 წელს იგი წარჩინებით ამთავრებს  საქართველოს  სასოფლო - სამეურნეო  ინსტი-

ტუტის  სატყეო მეურნეობის ფაკულტეტს, 1967 წელს - ასპირანტურას, 1990  წელს კი - უცხო 

ენების ინსტიტუტს, ინგლისური ენის სპეციალობით.  

              შრომითი საქმიანობა სამთო  მეტყევეობის ინსტიტუტში  დაიწყო, იყო უმცროსი და  

უფროსი  მეცნიერ - თანამშრომელი,  ლაბორატორიის გამგე, 1982 წლიდან - საქართველოს სა-

სოფლო-სამეურნეო უნივერსიტეტის ნიადაგმცოდნეობის კათედრის გამგე, პროფესორი, პრო-

რექტორი, რექტორი,  ი. ჯავახიშვილის სახელობის თბილისის სახელმწიფო უნივერსიტეტის  

პროფესორი, ამავე უნივერსიტეტის ნიადაგმცოდნეობის და ნიადაგების გეოგრაფიის ლაბორა-

ტორიისა და კათედრის გამგე, 1992 წლიდან საქართველოს პრეზიდენტის მრჩეველია ეკოლო-

გიის საკითხებში. 

              ბ-ნი თენგიზ(გიზო) ურუშაძე 1967 წელს  მოსკოვში  (გეოგრაფიის ინსტიტუტი) დიდი 

წარმატებით, ფარული კენჭისყრით ერთხმად იცავს დისერტაციას,  გეოგრაფიის მეცნიერება-

თა კანდიდატის, ხოლო 1980 წელს ( მ. ლომონოსოვის სახელობის  სახელმწიფო უნივერსიტე-

ტი) - ბიოლოგიის მეცნიერებათა დოქტორის ხარისხის მოსაპოვებლად. 

             ბ-ნ თენგიზს 50 წელზე მეტი ხნის გამოცდილება ჰქონდა საბუნებილმეტყველო მეცნი-

ერებათა მიმართულებით, რომელიც მოიცავს ნიადაგმცოდნეობას, ეკოლოგიას, აგროეკოლო-

გიას და მეტყევეობას. იგი მშობლიურ და უცხო ენებზე გამოცემული 500-ზე მეტი სამეცნიერო 

ნაშრომის, 50 - ზე მეტი მონოგრაფიისა და სახელმძღვანელოს ავტორია. მისი  რედაქტორობით, 

1999 წელს  მომზადდა და გამოიცა საქართველოს ნიადაგების  (მასშტაბი 1 : 500 000)  რუკა.   

რუკის და მისი ლეგენდის  უნიკალურობა მდგომარეობს იმაში, რომ  მის შედგენაში WRB კლა-

სიფიკაციის გამოყენებამ შესაძლებელი გახადა გასაგები და აღქმადი ყოფილიყო  მსოფლიოში,  

ყველა შესაბამისი დარგის სპეციალისტისათვის.  2019 წელს ბ-ნი  თენგიზ ურუშაძის  რედაქ-

ტორობით  კვლავ გამოიცა საქართველოს ნიადაგების  რუკა ახალი რედაქციით.  

               ბატონი თენგიზ ურუშაძის რედაქტორობით  პრაქტიკულად პირველად მომზადდა 



და ქართულ და ინგლისურ ენებზე გამოიცა  "საქართველოს ნიადაგების წითელი წიგნი".  წიგ-

ნმა  2018 წლის  მსოფლიო საერთაშორისო კონგრესზე (რიო-დე-ჟანეირო) ფორუმის მონაწილე-

თა დიდი ინტერესი გამოიწვია.  

               საქართველოში მსოფლიოში პირველად იქნა შესწავლილი და გამოყოფილი ნიადაგის 

სამი ახალი ტიპი, რამაც მიიღო საერთაშორისო აღიარება და აისახა  რიგი ქვეყნების სახელ-

მძღვანელოებში (იაპონია, პოლონეთი, და სხვ.),  ამათგან ერთ-ერთის (ყვითელ-ყომრალი ნია-

დაგი) ავტორია აკადემიკოსი თენგიზ ურუშაძე. 

               ბ-ნი თენგიზ ურუშაძე საქართველოს საბუნებისმეტყველო მეცნიერების ევროპულ 

სივრცეში ინტეგრირების  ერთ - ერთი პიონერია.  ის,  სამეცნიერო იდეების გაცვლის მიზნით, 

უცხოელ კოლეგებთან ერთად სისტემატურად  აწყობდა  სამეცნიერო - პრაქტიკულ კონფერენ-

ციებს, ორგანიზებას უკეთებდა  საველე - პრაქტიკულ მეცადინეობებს და სემინარებს, ქართვე-

ლი და უცხოელი სტუდენტებისა და ახალგაზრდა მკვლევრების, ქართველი და უცხოელი  

მეცნიერების მონაწილეობით.  მსოფლიოში ცნობილი  ნიადაგმცოდნის, მსოფლიო ნიადაგ-

ცმოდნეთა საზოგადოების ექს პრეზიდენტის, პროფესორ  ვინფრიდ  ბლუმის (ავსტრია) შეფა-

სებით,   მუშაობის  ეს პრაქტიკა მრავალმხვრივ მნიშვნელოვანია  და   მეცნიერული  იდეების   

სიმბიოზის საუკეთესო მაგალითს  წარმოადგენს.  ბ-ნი თენგიზ ურუშაძის  გამოცდილება 

უცხო ქვეყნის შესამისი პროფილის არაერთ უნივერსიტეტში ინერგებოდა.  

                 ბ-ნი თენგიზ ურუშაძე ხშირად მონაწილეობდა საერთაშორისო სამეცნიერო კონფე-

რენციებზე უცხოეთში, კითხულობდა ლექციებს დრეზდენის (გერმანია), ვენის (ავსტრია) და 

ბრატისლავას (სლოვაკია) უნივერსიტეტებში. მისი ავტორობით  ან თანაავტორობით საზღვარ-

გარეთ გამოიცა 19 მონოგრაფია, მათ შორის   4  -  NOVA - სა  (აშშ)  და  Lambert - ის  (გერმანია) 

გამომცემლობებში. 

                აკადემიკოსი თენგიზ ურუშაძე  იყო საერთაშორისოდ  აღიარებული სპეციალისტი და 

ექსპერტი. ის მონაწილეობდა საერთაშორისო  შეთანხმებებში,  კონგრესებში,  კონფერნეციებ-

ში, სემინარებში, სამეცნიერო შეხვედრებში და მნიშვნელოვანი წვლილი შეჰქონდა ამ მიმარ-

თულებების განვითარებაში.  

                 ბ-ნი ტენგიზ ურუშაძის ასეთმა ავტორიტეტმა, მისმა დიდმა საერთაშორისო კავში-

რებმა არაერთ ქართველ სტუდენტს თუ მკვლევარს მისცა შესაძლებობა, ევროპის წამყვან უნი-

ვერსიტეტებში და სამეცნიერო დაწესებულებებში მიეღო განათლება ან დაუფლებოდა მეცნი-

ერების ამა თუ იმ დარგს. მის მიერ მომზადა მრავალი სპეციალისტი: ბაკალავრი, მაგისტრი, 29 

მეცნიერებათა კანდიდატი და დოქტორი. არის 70 - მდე დისერტაციის რეცენზენტი, ექსპერტი 

და ოპონენტი.  

  ბ-ნი თენგიზ ურუშაძე სისტემატურად მონაწილეობდა სხვადასხვა საგრანტო პროექ-

ტში (ადგილობრივი და საერთაშორისო), როგორც ხელმძღვანელი ან თანახელმძღვანელი. 

            ბ-ნი თენგიზი  იყო  საქართველოს მეცნიერებათა ეროვნული აკადემიის აკადემიკოსი, 

ამავე აკადემიის ეკოლოგიური უსაფრთხოების კომისიის თავმჯდომარე;  საქართველოს სოფ-

ლის მეურნეობის მეცნიერებათა აკადემიის საპატიო აკადემიკოსი;  საქართველოს საინჟინრო 

და ეკოლოგიის  საერთაშორისო აკადემიიების აკადემიკოსი;  ბარსელონის მეცნიერების და ხე-

ლოვნების სამეფო აკადემიის (ესპანეთი) და კატალონიის ვეტერინარული მეცნიერების აკადე-

მიის (ესპანეთი) წევრ -კორესპონდენტი;  საქართველოს ნიადაგმცოდნეთა საზოგადოების,  იუ-

ნესკოს პროგრამის „ადამიანი და ბიოსფერო“ (მაბ)  საქართველო ეროვნული კომიტეტის და 

ასოციაცია „ძელქვა“ - ს  პრეზიდენტი;  საერთაშორისო  ჟურნალ „Annals of Agrarian Science“-ის 

მთავარი რედაქტორი, ჟურნალ „აგრარულ მეცნიერებათა პრობლემები“- ს  მთავარი რედაქტო-



რის მოადგილე; „საქართველოს ეროვნული აკადემიის ბიულეტენის“,  ჟურნალების:  „საერთა-

შორისო  წერილები საბუნებისმეტყველო მეცნიერებებში“ (შვეიცარია);  „ჩილეს ჟურნალი სოფ-

ლის მეურნეობაში“ (ჩილე),  „ქიმიის და გარემოსდაცვითი კვლევები“ (ინდოეთი),  „არქივი აგ-

რონომიასა და ნიადაგმცოდნეობაში“ (გერმანია), რედკოლოგიის წევრი;  სომხეთისა  და აზერ-

ბაიჯანის სასოფლო - სამეურნეო აკადემიის საპატიო  დოქტორი. 

             2018 წლის 16 აგვისტოს რიო–დე–ჟანეიროში (ბრაზილია), ნიადაგმცოდნეთა 21-ე მსოფ-

ლიო კონგრესზე ბ-ნ თენგიზ ურუშაძე ფარული კენჭისყრით აირჩიეს მსოფლიო ნიადაგმცოდ-

ნეთა კავშირის  საპატიო წევრად. კონგრესს ესწრებოდა მსოფლიოს 145 ქვეყნის 7 500 დელეგა-

ტი. ეს პატივი 1924 წლიდან დღემდე წილად ხვდა სულ 92 ცნობილ მეცნიერს, ძალიან საპატი-

ოა ასეთი დიდი დაფასება საერთაშორისო არენაზე, აღსანიშნავია რომ თენგიზ ურუშაძე არის 

პირველი ცნობილი ქართველი მეცნიერი ამ დარგში ვისაც ეს უდიდესი პატივი ერგო წილად. 

მნიშვნელოვანია აღინიშნოს რომ მსოფლიო ნიადაგმცოდნეთა კავშირის წევრთა რაოდენობა 

აღწევს 60 000. ბ-ნი თენგიზი  დაჯილდოებული იყო  ღირსების ორდენით და იყო საქართვე-

ლოს დამსახურებული მეტყევე,  სახელმწიფო პრემიის ლაურეატი. 

               81 წლის ღვაწლმოსილი მეცნიერი,  მიუხედავად დიდი ტრაგედიისა (რამდენიმე 

წლის წინ   ერთადერთი ვაჟი ალექსანდრე დაეღუპა) თავისი მწუხარებით, რომ ვინმეს დის-

კომფორტი არ შექმნაოდა, ყოველთვის ინარჩუნებდა გარეგნულ სიმშვიდეს,  ყველას თბილად 

ხვდებოდა: ვის რჩევას აძლევდა და ზოგსაც კიდევ პრობლემას უგვარებდა. ამიტომ ყველას უყ-

ვარდა და  ეიმედება იგი. თუმცა მისი სევდანარევი   ღიმილი თავის სათქმელს მაინც ამბობდა... 

              ბატონი თენგიზის გარდაცვლილი  შვილი, ალექსანდრე (სანდრო) საქართველოში ერთ 

- ერთი ყველაზე ახალგაზრდა პროფესორი,  ვ. გულისაშვილის სახელობის სამთო - მეტყევეო-

ბის ინსტიტუტის დირექტორი, საერთაშორისო არასამთავრობო ორგანიზაციის - „გლობალუ-

რი სატყეო კოალიცია“  გამგეობის წევრი  იყო,  იგი სატყეო მეცნიერებაში აგრომეტყევეობის 

ახალი მიმართულების ფუძემდებელი და სახელმძღვანელოს ავტორი იყო. 

                ბ-ნ თენგიზს ურუშაძეს ჰყავს საუკეთესო  ოჯახი.  

მეუღლე, კეთილშობილებითა და ღირსებით გამორჩეული ქალბატონი მედეა ჩახვაძე,  ცნობი-

ლი მუსიკოსი - ვიოლონჩელისტია.   მიუხედავად წარმატებული კარიერისა, როგორც თბ-ნი 

თენგიზ  (გიზო) ურუშაძე აღნიშნავდა: „როცა მედეამ  შეამჩნია,  რომ მხარდაჭერა მჭირდებო-

და,  საყვარელ საქმეს, ჩემი თანადგომა არჩია, ასე გრძელდება დღემდე,  მედეა ყველა ჩემი წარ-

მატების ძირითადი შემომქმედია“-ო. 

               ალექსანდრე ურუშაძის მეუღლე , დარეჯან  ჩხეტიანი,  საქართველოს ბუნების დაცვი-

სა და სოფლის მეურნეობის სამინისტროში მუშაობს,  ამასთან,  მეუღლის  მშობლების მხარდა-

ჭერით, ღირსეულ მემკვიდრეებს - გიზისა და დავითს უზრდის  ურუშაძეების ოჯახს.   

ბატონი თენგიზის ქალიშვილი  თეო, სახელოვანი მამის კვალს გაჰყვა. ის არის სოფ-

ლის მეურნეობის მეცნიერებათა დოქტორი, პროფესორი, საქართველოს აგრარული უნივერ-

სიტეტის, აგრარული და საბუნებისმეტყველო მეცნიერებების სკოლის დეკანი, მრავალი სამეც-

ნიერო შრომის ავტორი, ზრდის ქალ-ვაჟს, თეკლასა და გიორგი გურგენიძეებს. 

 მინდა ავღნიშნო ბ-ნი თენგიზის (გიზო) ურუშაძის დიდი მეცნიერისა და მასწავლებ-

ლის დამოკიდებულება ახალგაზრდა თაობისადმი,რომელიც  საველე სკოლის სახით კოლეგი-

ალური თანადგომისა და ურთიერთ პატივისცემის მაგალითს გამოხატავდა. მან  შემოიღო და 

დაამკვიდრდა,, ნიადაგმცოდნეობის’’ სტუდენთა რესპუბლიკური ოლიმპიადების მოწყობა და 

ჩატარება. მნიშვნელოვანი სწავლების მეთოდით გამოირჩეოდა საქართველოს  რეგიონებში 

,,ზაფხულის საველე სკოლა’’ და სხვა. 



               გულისტკივილით ვემშვიდობები ქართველი ერის ღირსეულ შვილსა და საერთაშო-

რისო დონის მეცნიერს ჩემი სადოქტორო დისერტაციის სამეცნიერო ხელმძღვანელს  ბატონ 

თენგიზ(გიზო) ურუშაძეს.  

 

 

        როზა ლორთქიფანიძე  

სოფლის მეურნეობის მეცნიერებათა დოქტორი აწსუ-ს პროფესორი,   

პერიოდული სამეცნიერო ჟურნალ  ,,აგრო-NEWS’’ -ს მთავარი რედაქტორი 

 
 

 

 

 

 

 

 

 

 

 

 

მეცნიერ მკვლევარი და პედაგოგი 

ნინო ავალიშვილი 

 

             ქალბატონი ნინო  იყო, გარეგნობით მშვენიერი მაღალი 

ინტელექტის მქონე   პიროვნება, ერთგული მეგობარი, რომელიც 

თავისი გამორჩეული სამეცნიერო -პედაგოგიური  მოღვაწეობით,  

მისი გარდაცვალების შემდეგ ჩვენს ცრემლიან თვალებში და  

მწუხარე მოგონებებში გადასახლდა.  

             ქ-ნი ნინო, აფხაზეთიდან დევნილობით გამოწვეულ ყვე-

ლანაირ მდგომარეობას, წინააღმდეგობით სავსე ამქვეყნიური ყო-

ფითი პირობების გადალახვას სხარტი გონებით მოფიქრებული 

ლამაზი იუმორით ახალისებდა.  

            ქ-ნმა ნინომ ამ ქვეყნად  აქტიური სამეცნიერო და საზოგა-

დოებრივი საქმიანობით იცხოვრა. აღსანიშნავია მისი მაღალი პა-

სუხისმგებლობით დამოკიდებულება: საუნივერსიტეტო, რეს-

პუბლიკური და საერთაშორისო კონფერენციების, სიმპოზიუმებისა და ოლიმპიადების იდე-

ურ, ორგანიზაციურ და საგამომცემლო მასალის მომზადებისას. ამ დროს იგი ყოველთვის იყო 

საორგანიზაციო კომიტეტის აქტიური წევრი.  იყო მრავალი ბაკალავრის,  მაგისტრის სამეცნი-

ერო ხელმძღვანელი.   

            ქ-ნი  ნინო იყო პერიოდული სამეცნიერო რეფერირებადი ჟურნალ ,,აგრო-NEWS’’-ერთ-

ერთი დამფუძნებელი, დღემდე სარედაქციო კოლეგიის წევრი და ,,სწავლული მდივანი’’ -ამ 

გამოცემით ჟურნალის სარედაქციო კოლეგია და მრავალი ავტორი პატივს მიაგებს მის ნათელ 

ხსოვნას. 

             ქ-ნი ნინო დაიბადა 1970 წლის 21 აგვისტოს ქუთაისში - საქართველოს სუბტროპიკული 

მეურნეობის ინსტიტუტის თანამშრომლების: 

მამა -ბ-ნი, ავზარი ავალიშვილის და  დედა-ქ-ნი, ნანო ბოლქვაძე-ს ოჯახში. 



 ქ-ნი ნინო 1976 წელს  შევიდა ქ. სოხუმის  კომაროვის სახელობის 19-ე სკოლაში, რომელიც 

დაამთავრა 1987 წელს, ამავე წელს ჩააბარა გამოცდები საქართველოს სუბტროპიკული მეურ-

ნეობის სახელმწიფო ინსტიტუტში სუბტროპიკული მეურნეობის ფაკულტეტზე, რომელიც 

დაამთავრა 1992 წ-ს წარჩინებით. 

             მან მომავალი საქმიანობა,  სამეცნიერო-პედაგოგიური მიმართულებით  სწავლის გაგ-

რძელებას დაუკავშირა და 1994-95 წელს  მუშაობა დაიწყო საქართველოს  სუბტროპიკული მე-

ურნეობის ინსტიტუტში ,, მემცენარეობის სელექციისა  და   გენეტიკის კათედრაზე-ლაბორან-

ტად.  1995-97 წლებში იყო ამავე კათედრის უფროსი ლაბორანტი და ,, მაძიებელი’’. 

             2004 წელს ქ-ნმა ნინომ წარმატებით დაიცვა დისერთაცია და მიენიჭა სოფლის მეურნე-

ობის მეცნიერებათა კანდიდატის სამეცნიერო ხარისხი, ხოლო 2005 წ-ს 26 ივლის- დოქტორის 

აკადემიური ხარისხი. 

             საქართველოს სუბტროპიკული მეურნეობის სახელმწიფო  უნივერსიტეტ 2011 - 2015 

წლებში აკაკი წერეთლის სახელმწიფო უნივერსიტეტთან შეერთების შემდეგ, მუშაობა გააგ-

რძელა აგრონომიულ მეცნიერებათა დეპარტამენტის აისტენტ პროფესორის თანამდებობაზე. 

            ქ-ნი ნინო  2015 წლიდან გარდაცვალებამდე მუშაობდა აკაკი წერეთლის სახელმწიფო 

უნივრსიტეტის აგრარული ფაკულტეტის -აგრონომიულ მეცნიერებათა დეპართამენტის ,,ა-

სოცირებული პროფესორის ‘’ თანამდებობაზე. 

            ქ-ნმა ნინომ მნიშვნელოვანი სასწავლო-სახემძღვანელო ბაზა შექმნა აგრონომებისათვის- 

შეადგინა ,,სასწავლო კურსის სილსბუსი და სახელმძღვანელო,,გეოლოგია ნიადაგმცოდნეო-

ბის საფუძვლებით’’, თანაავტორია რვა სასწავლო კურსის სილაბუსის, გამოქვეყნებული აქვს 

40-მდე სამეცნიერო ნაშრომი. მათი უმრავლესობა თანამედროვე კვლევის მეთოდებით ნია-

დაგწარმომქმნელი ქანის   მდგომარეობისა და აგროლანდშაფტის  პირობებს წარმოადგენს. 

           ქ-ნმა ნინომ მნიშვნელოვანი  წვლილი შეიტანა აგრონომიულ მეცნიერებათა დეპარტა-

მენტის  მოპოვებულ სამეცნიერო-საგრანტო პროექტების შედგენასა და შესრულებაში. მისი სა-

მეცნიერო ხედვა და პრაქტიკაში  გამოყენების ანალიზი დამაჯერებლად აისახებოდა შედეგზე. 

იგი თითქმის ყველა სამეცნიერო კვლევის პროცესში იყო  გამორჩეულად  პროფესიული თვალ-

თახედვით ჩართული და ლაბორატორიული კვლევის საფუძველზე აკეთებდა დასკვნას.  

           ქ-ნი ნინო განსაკუთრებულად გამოყოფდა სასწავლო ლაბორატორის მოწყობის პროცეს  

და სიხარულით ატარებდა  სტუდენტებთან მეცადინეობას ფოტოსპექტული აპარათით , ნია-

დაგის ანალიზის  მეთოდების სწავლებით. 

ქ-ნ ნინოს ერთ-ერთ შრომატევად საქმეს რეფერირებადი პერიოდული სამეცნიერო 

ჟურნალ ,,აგრო-NEWS“-ის საგამომცემლოდ მომზადება იყო, იგი როგორც ,,სწავლული მდივა-

ნი’’ ყველა სტატიის გადამოწმებას რეცენზეტიდან მოსული დასკვნის შემდეგ სარედაქციო კო-

ლეგიას გამოქვეყნებისათვის აცნობდა. მისი განათლებისა და მაღალი კულტურის დონე მი-

სადმი პატვისცემასა და სიყვარულს  იმსახურებდა სარედაქციო კოლეგების წევრებისაგან.  

            ქ-ნი ნინო იყო აქტიური საზოგადო მოღვაწე,  მისი საქმიანობა არასამთავრობო ორგანი-

ზაციებთან  მხოლოდ წევრის სატატუსით არ შემოიფარგლებოდა, იგი იყო ,,იმერეთის აგროე-

კოლოგიური ასოციაციის ,, ეკო და აგრო ტურიზმის’’- დირექტორი; იყო ,,საქართველოს ნია-

დაგმცოდნეთა საზოგადოების’’ წევრი; ,,საქართველოს თავად-აზნაურთა ქუთაისის დარბა-

ზის’’ წევრი  და  სხვა. ყველგან  იგი  პროფესიული ცოდნითა და გამოცდილებით იყო ჩართუ-

ლი. 

            ქალბატონმა ნინომ დაგვიტოვა მისი ხსოვნისადმი პატივისცემა და მასთან  მეგობრობი-

სა და თანამშრომლობის საუკეთესო მოგონებები.  



ქ-ნ ნინოს  ჰყავს: და, ქ-ნი ნათია ავალიშვილი  აკაკი წერეთლის სახელმწიფო უნი-

ვერიტეტის თანამშრომელი;  

ქ-ნ ნინოს ჰყავს : მეუღლე- ოთარ მურადაშვილი 

ქ-ნ ნინოს ჰყავს შვილი ი ო ა ნე   მურადაშვილი რომელსაც  დედამ  თავისი სი-

ცოცხლე აჩუქა და ამ ქვეყნად დედობის  მისია დაასრულა, ,,კოვიდი’’ ვირუსის გართუ-

ლებული ფორმის შედეგად.  

  

                                              პროფესორი: როზა ლორთქიფანიძე 

                                              ასოცირებული პროფესორი: მაკა ყუბანეიშვილი 

                                ასოცირებული პროფესორი: ნუნუ ჩაჩხიანი- ანასაშვილი 

 

 

 

 

 

 

 

 

 

 

 

ავტორთა საყურადღებოდ 
 

ჟურნალი “აგროNews” არის საერთაშორისო სტანდარტის ნომრის მქონე (ISSN 2346-8467) რეცენზირებადი  და რეფე-

რირებადი სერიული გამოცემაა, რომელიც ბეჭდავს მნიშვნელოვან გამოკვლევათა შედეგებს აგრარულ, ჰუმანიტარულ, 

ეკონომიკურ, ქიმიურ, საინჟინრო, ტექნოლოგიურ, ბიოლოგიურ და მომსახურების სფეროს მეცნიერებათა დარგებში. ჟურ-

ნალი გამოიცემა წელიწადში ერთჯერ. ჟურნალში დაბეჭდილი სტატიები წარმოადგენს საერთაშორისო დონის ნაშრომებს.  

ჟურნალის დანიშნულებაა მეცნიერების განვითარების ხელშეწყობა, მეცნიერებათა და სპეციალისტთა მიერ მოპო-

ვებული ახალი მიღწევების, გამოკვლევათა მასალებისა და შედეგების ოპერატიული გამოქვეყნება. 

სტატიები გამოსაქვეყნებლად მიიღება ქართულ, რუსულ ან ინგლისურ ენებზე (ავტორის სურვილისამებრ, ქვეყ-

ნდება ორიგინალის ენაზე), სტატიის ავტორთა რაოდენობა ხუთს არ უნდა აღემატებოდეს. 

სამეცნიერო სტატიების გაფორმება უნდა მოხდეს შემდეგი წესის მიხედვით: 

➢ სტატიის მოცულობა არ უნდა იყოს 3 გვერდზე ნაკლები და 10 გვერდზე მეტი (A4 ფორმატის ქაღალდის 1,15 ინტერვა-

ლით ნაბეჭდი, მინდვრები ზევით 3 სმ, ქვევით – 2,5 სმ, მარცხნივ – 2,5 სმ, მარჯვნივ - 2 სმ, აბზაცი – 1 სმ, გადატანებისა 

და გვერდების ნუმერაციის გარეშე) ნახაზების, გრაფიკების, ცხრილების, რეზიუმეების და ლიტერატურის ჩამონათვა-

ლის ჩათვლით; 

➢ სტატია შესრულებული უნდა იყოს ტექსტურ რედაქტორ Word-ში; 

➢ ქართული ტექსტისათვის გამოყენებული უნდა იქნეს შრიფტი – Sylfaen, 11 pt; 

➢ ინგლისური და რუსული ტექსტისათვის შრიფტი – Times New Roman, 11 pt; 

➢ სტატიის სათაური 14 pt; Bold; 

➢ მარცხნივ სტრიქონის გამოტოვებით – ავტორ(ებ)ის სახელი და გვარი 12 pt; Bold; 

➢ მარცხნივ ქვედა სტრიქონზე - სამეცნიერო ხარისხი, წოდება, სამუშაო ადგილი, ქალაქი, ქვეყანა; 12 pt;  

➢ ორი სტრიქონის გამოტოვებით - სტატიის ანოტაცია 10 pt; ინტერვალით 1,0 და დახრილი შრიფტით ნაბეჭდი (არაუმე-

ტეს 500 ნაბეჭდი ნიშნისა, არაუმცირეს 200 ნაბეჭდი ნიშნისა); 

➢ სტრიქონის გამოტოვებით - საკვანძო სიტყვები (არაუმცირეს 4 სიტყვისა, ქართულად და უცხო ენაზე); 

➢ სტრიქონის გამოტოვებით – სტატიის შინაარსი; 

➢ ორი სტრიქონის გამოტოვებით – გამოყენებული ლიტერატურის ჩამონათვალი; (ავტორ(ებ)ის გვარი ინიციალებით - 

ნაშრომის სათაური - “გამომცემლობა”; ქალაქი; წელი; გვერდების რაოდენობა; ილუსტრაცია); 

➢ სტრიქონის გამოტოვებით – რეზიუმე (Abstract) ინგლისურ ენაზე, რომელიც უნდა შეადგენდეს სტატიის ნახევარს ქარ-

თულ და რუსულ ენოვანი ტექსტებისათვის (სტატიის სათაური 14 pt; Bold ავტორ(ებ)ის სახელი და გვარი 12 pt; Bold; 

სამეცნიერო ხარისხი, წოდება, სამუშაო ადგილი, ქალაქი, ქვეყანა; 12 pt; ტექსტის შრიფტი 11 pt;); 

➢ სტატიაში ნახაზები და საილუსტრაციო მასალები ჩასმული უნდა იყოს JPEG ან BMP ფორმატით; 

➢ მათემატიკური ფორმულები აკრებილი უნდა იყოს რედაქტორ Equation-ის გამოყენებით; 

➢ ავტორ(ებ)ი პასუხს აგებს სტატიის შინაარსსა და ხარისხზე. 

➢ ერთი ავტორის მიერ წარმოდგენილი სტატიების რაოდენობა არა უმეტეს 3-ისა; 

➢ რეცენზირება მოხდება რედკოლეგიის მიერ და გამოქვეყნდება მათივე გადაწყვეტილებით. 

გამოსაქვეყნებელი სტატია რედაქციაში წარმოდგენილი უნდა იყოს ელექტრონული (ნებისმიერ მატარებელზე) სახით.  



ჟურნალის ბეჭდვა ხორციელდება ავტორთა ხარჯებით. 

სტატიის ერთი გვერდის ღირებულება შეადგენს 7 ლარს. ამ საფასურში შედის ჟურნალის ერთი ეგზემპლიარი. 

 

თანხის გადახდა მოხდება “თიბისი” ქუთაისის ფილიალში, ანგარიშზე  
GE63TB7524336080100002 

დამატებითი ინფორმაციისათვის მოგვმართეთ მისამართზე:  

4600, ქუთაისი, შერვაშიძის 53.  

მთავარი რედაქტორი: ლორთქიფანიძე როზა 

ტელ.:  599 23 64 79; 577 28 28 54      

E-mail: Roza.lortkipanidze@atsu.edu.ge;   

swavluli mdivani: სანთელაძე ნატალია 

ტელ.:  574 84 82 82 
            E-mail: natalia.santeladze@ atsu.edu.ge 

 

ყურადღება!!! გადახდილი ქვითრის ელექტრონული ვერსია იგზავნება სტატიასთან ერთად შემდეგ მისა          

მართზე 

E-mail: agronews2016@gmail.com ვებ გვერდი: iaa.com.ge 

 

 

 

Requirements ! 

 

 
  Journal “agroNews” is  an international (ISSN2346-8467) refereed, peer-reviewed periodical publication. 

Outcomes of recent researches are published in the journal. Fields: Agriculture, Humanities, Economics, Chemistry, 

Technology, Engineering, Biology and Consumers Services. It is published once a year. Articles published in the 

journal are internationally recognized. The journal aims at contributing the development of science and promoting 

scientists of different fields by immediate publication of their researches and recent findings.   

  Articles will be submitted either in Georgian, Russian or in English (if desired, article can be published in 

original language), summaries must be in two languages (Russian, English). Number of authors is limited to five.   

 

Length and Substance:  

- Number of pages ranges between 3 and 10. (A4 ; 1,0 -spacing, fields:  up 3 cm, down _ 2,5 cm, left_ 2,5 cm, 

right - 2 cm, paragraph _ 1 cm, without numbering pages) Please supply the files with figures, tables, summary, 

bibliography and the body of article in Word format.  

- Georgian version – Sylfaen, 11 pt; 

- English and Russian versions – Times New Roman, 11 pt; 

- Title 14 pt; 

- After one line – Author (s) full name (s) 12pt ; 

- After one line  - Degree and place of work 12 pt; 

- After two lines  - Annotation 10 pt; (Number of words limited to 500); 

- After one line – Body of the article; 

- After one line – Bibliography at the end of the article; (author (s) surname (s) with initials – title - “publisher”; 

city; year; number of pages); 

-  After one line – Abstract are required to be in English, 50 % of Georgian or Russian articles.  (title of the article 14 pt; 

Bold;  author’s (s') name and surname 12 pt;  Bold;  academic degree,  title,  affiliation,  city,  country 12 pt;  font 11 pt;);  

- It is recommended that you use JPEG  or  MBP formats to insert tables, figures. 

- For mathematical formulas use Equation; 

- Author (s) is responsible for the quality of the article.  

- One author can submit no more than 3articles; 

- The article will be peer-reviewed and published by editorial board.  

Articles must be submitted both as paper version (one copy) and e-form.  

 

Authors pay for the publication. Value of per page is 7 Gel. One copy of journal is included in the price. 

Money Transfer “Tibisi” (TBC) Kutaisi 

GE63TB7524336080100002 

For further information contact us: 4600, Kutaisi, Shervashidze 53. Akaki Tsereteli State Unversity. XIX . Faculty of 

Agrarian Studies.  

Chief editor: Lortqifanidze Roza  

Tel.: 599 23 64 79; 577 28 28 54  

Email: Roza.lortkipanidze@atsu.edu.ge;   

Academic Secretary: Santeladze Natalia 

mailto:Roza.lortkipanidze@atsu.edu.ge
mailto:natalia.santeladze@%20atsu.edu.ge
mailto:agronews2016@gmail.com
mailto:Roza.lortkipanidze@atsu.edu.ge


Tel.: 574 84 82 82 

E-mail: natalia.santeladze@ atsu.edu.ge 
Attention !!!  

E-version of paid check must be attached to the article:  

E-mail: agronews2016@gmail.com 
веб страница: iaa.com.ge 

 

 

 

К вниманию авторов. 

 

           Журнал «АгроNews» это серийное издательство, который стандартный номер (ISSN2346-8467) 

рецензирное и реферирное издательство. Этот журнал печатает результаты исследовании по аграрным, 

химическим, инженерным и технологическим научным отраслям. Этот журнал издаётся один раз в год. 

Статьи представленные в журнале представляют – труды международного уровня. Цель журнала – 

способствовать развитию науки, оперативное издательство достижении специалистов, а так же материалы и 

результаты исследований. Статьи принимаются на грузинском, английсском, русском языках (по усмотрению 

автора статьи печатаются на оригинальном языке) Количество авторов не должно превишать пяти человек. 

       Требования к оформлению научных статей: 

 * Объюм статьи не должно быть меньше 3 страниц и не больше 10 страниц (на бумаге А4 формата, где с 

интервалом 1,15 поле с верху 3см. снизу 2,5 см., слева 2,5см. справа 2см. абзац 1 см. без нумерации страниниц 

и переносов) с учётом чертежей, таблиц, резюме и литературы. 

*Статья должна быть выполнена текстовым редактором Word. 

*Для грузинского текста должно быть использован шрифт -  Sylfaen ,11pt. 

*Для английсского и русского текста шрифт - Times New Roman ,11 pt. 

* название статьи, 14pt. Bold. 

*С пропуском одной строки – имя и фамилия автора (авторов). Bold. 

*С пропуском одной строки научные качества и место работы 12pt.  

*С пропуском двух строк – анатомия статьи 10pt ( не больше 500 печатных знаков) 

* Спропуском одной строки-содержание статьи. 

*С пропуском одной строки – список использованной литературы, фамилия авторов, названия   труда ( 

издательство, город, год, число страниц, иллюстрации). 

*С пропуском одной строки, Резюме (Abstract) на английском языке,что должно состовлять половину статьи 

представленной на грузинском и русском языках (название статьи 14 pt Bold; имя и фамилия автора(ов) 12 

pt Bold; научная степень, звание, место работы, город, страна 12 pt, щрифт текста 12 pt); 

*Для чертежей и иллюстраций в статье должен быть использован JPEG  или ВМР – формат. 

*Математические формулы должны быть использованы Equation редактором. 

*Автор ответственен за содержаниеи качество статьи. 

*Одним автором должно быть представлено не более 3 статьи. 

*Статья для публикации должна быть представлена на бумаге (один экземпляр) и в любом электронном виде. 

*Выпуск журнала осуществляется за счёт авторов. 

* Стоимость одной страницы – 7 лари. В эту стоимость входит один экземпляр журнала. 

Денежный перевод осуществляется через кутаисский филиал ТВС банка. 

GE63TB7524336080100002 

Дополнительно обрашайтесь по адресу : 

4600,Кутаиси, Шервашидзе 53 

Главный редактор: Лорткипанидзе Роза 

Тел.:599 23 64 79;577 28 28 54 

E-mail: Roza.lortkipanidze@atsu.edu.ge;   

Ученый  Секретарь: Сантеладзе Наталия 

Тел:574 84 82 82 

E-mail: natalia.santeladze@ atsu.edu.ge 
Внимание: Оплаченная квитанция отправляется вместе со статьёй 

E-mail:agronews 2016@gmail.com 

web page: iaa.com.ge 

mailto:natalia.candle@%20atsu.edu.ge


 

 

 

 

 

 

 

kompiuteruli uzrunvelyofa da dakabadoneba 
levan iobaZe 

 
 
 

qaRaldis zoma 1/8 
nabeWdi Tabaxi 13 

tiraJi 40 
 
 

daibeWda i. m. mariam iobaZis mier 

q. quTaisi, axalgazrdobis gamziri 25-ა 
tel.: 579 10 13 23; 599 18 20 98; 592 02 25 55 

el. fosta: levanistamba@mail.ru; levanistamba@ramblerl.ru 

 

 

 

 

 

 

 

 

 

 

 

 

 

 

 

 

mailto:levanistamba@mail.ru
mailto:levanistamba@ramblerl.ru



